
2 TXim(‘)tXi-.(‘) .. .
Paulo Inatxina Tyyriti TXimotxi-0

1 Paulo jiar§ rare. Jesuisi Kristu deodu
jlary rare. Kia jiary rare Deuxudeewireki
wahe.  Jesuisi Kristu juhuu rarybere, umy
tymyra tuedebna inydeereny kidiwahinykremy.
Tii kia wedu rare. 2 Kai TximoOtxi, wariore
waluunadu wesemy atximahdte. Kia tyyriti adee
ariwahinykre. Wilhed{y{na, ruxetoena, ywina,
Deuxu Inytyby-ribi, Jesuisi Kristu Inynyry-ribi
adee kedehemynykemy watxireri.

3 Deuxumy realareri iwese wahabohomy
realare wese. Wanohoti Deuxu-0 ywile jiary
rare. AOu adu adee, TXimotxi, rexitdenymahdre.
Txud txudlemy, ruwana Deuxu-0 rexitOenymahare.
4 Tu rareu, arube-ribi wanohoti rosadhyymyhgre.
Arora-0 arakemy watximahdare, wadeysatyhymy
ararekemy. 5 Atyhydyyna-ribi wanohdoti
rosaltyhy. Alahi, Loide, juhuu rityhynymyhgre.
Idi adi, Eunisi, tule rityhynymyhyre. Kai tule
wiji tetyhynymyh{te inihe. 6 Kia dorihe itxi
OhOti reijaranyreri. Wadebo tahe aratityre
retidireu, arayky-0 Deuxu a0 riwahinyre
awahisidyiyna wesekremy. Wiji kia arayky
woludu ror6ra wana biixixanyke.  Kia dori
Deuxu wahisidy{na rare. 7 Deuxu-wana iny
ruberudtyhy. Tii dori inydee ruru riwahinyra,
luuna riwahinyra, tule bedeerydyyna riwahinyra.
8 Tule Deuxu rybemy rybe-ki ixjrudlemy. Deuxu
rybemy rybe-ki wamy maixyrudtyhy. Deuxu

rybemy rybe-ki tahe, rotenawo-0 riwatidire.
Kia tahe awire. Deuxu rybe wityhyd{{na-0
abhokymy rokotyynykre. = Deuxu dori inydee
ruru riwahinymyhyre. 9 Tii heka iny ritarenyre
biu-0 hena riwahinyre wahe. Tai taadmysydyyna
inydee diwahinyde. Iny awirerimy rareki adkd
inydee diwahinyde. TaruxetOenale-ki inydee
diwahinyde ixideewireki. Juhu bedeu Jesuisi
Kristu oOraru-ki ruxetOena inydee diwahinyde.
10Kia ruxetdena wijile rehemynyra inydee. Jesuisi
Kristu inytarasadu kia diwyde. Tii rubunale
riixawididyynyre. Biu-0 hena Rybewihikymy
kia ritfnynymy diwyde. 11 Riwatare tarybemy
rybedumy. Rybedumy riwateonyre, tule
bedeerydy{dukemy riwatednyre. 12 Tai judeukddu
mahddu Oraru-ki adhOkymy ratyynymahdre.
Ihérele tahe raixjrublemahdre. Rexieryre dori
tii retyhynymahdre. Reeryre dori tii ruru dire
waadmyd§{nana tamy retidire iyrubudyymy
kiatxu-0. 13 Waobiti rybe biywinyke juhuu
kia wamy taholate, ityhydyyna-di. Biywinyke
luuna-wana. Jesuisi-ki tahe luuna tyhy rare.
14 Timybo Deuxu adee diwahinyde, biyrubunyke.
Deuxu Tyytybytyhy dori inywo-Kki ratxireri.

15 Tbutumy kabede ludu Asia ludu riwarira.
Fikelu ijonire. Erimojini tahe ijore. Kia tahe kai
teeryte. 16 Inynyry ruxetdena kidiwahinykemy
watxireri Onisiru s{ymahadu-o. Tii dori
abu adu riwawiohenanyre areysakemy. Tiu
riixyrudyynyOtyhyre wawomati reroti-di jiary
ranyreriki. 17 Tai tahe Roma hawdahaky-o
ritehemynyreu, riwaijehyyre; idi tawa-ki rahare.

18 Iny I0l0 ruxetOena tamy kidiwahinykemy

watxireri kia txuu. Efesu hawé-ki dori Onisiru
riwawiohenanytyhyre. Kia teeryte waratyremy.

2

1 Kai tahe wariore wese tate. Jesuisi Kristu
lahana-ribi ruruna bitake. 2 Adbo wary-ribi
taholatemy iny sdweko-0 relyyreu, kia ijo iny
Obiti-0 tuu belyykre. Iny rexihumy rarekoole
tuu belyykre. Idi tahe tiiboho inywitxira
ribedeerynyrenykre. 3 Waadhokymyd§inana
wawana tuu botyynykre. Jesuisi Kristu
soldadowihiky-wesemy kai mabeke. 4 Soldadod
tadinodu admydy¥nanale rityhynymyhyre. Tii
ixideewimy rarutaa0tyhy. 5 Jjesudu ijesu
ritake Obitimy resukekile. 6 Oworuwidyydule
juhuu suribi bederaty ritamyhy. 7 Admybo
wiji raryberadi mohotinyke, raweseranyreki.
Inyiolo ibutumy araerynanykre. 8 Jesuisi Kristu
rubu-ribi ixixadu-txi 0hoti reake. TIhetxiu Davi
Jesuisi labiemy raremyhy, iwese inyrybewihiky
rarybere wese. ° Rybe wihikymy relyyreki dori
womati reroti-di rataamy adhokymy rat{{nyreri,
abbina widjydu wesemy. Deuxu rybe tahe,
inyd ritaadtyhy. 10 ITbutumy reoludunymahdre
ityhydy§ydu mahadu dee, Deuxuhord dee. Kiaboho
Jesuisi Kristu tarasanamy ritakemy idi watxireri.
Tarasana, lahana adu adu ritakemy idi watxireri.
11 Rybe inatyhy rare. Jesuisi Kristu-wana iny
rurukeki, irumy tii-wana aroireke. 12 Inyboho
rikityhynyhyyrenykeki, tii-wana riolonyrenyke.
Inyboho Jesuisi rikitxiGnyrenykeki. Tii tule iny

ritxibnykre. 13 Iny rikityhyny6renykeki, ihdrele tii
ityhyhyymy rarekre. Tii rexitxiGny0tyhy.

14 Iny nohdti kia-txi reakemy biwisynyke.
Tamy marybeke ujOmohyyOmy rarekemy.
Ujomo tahe wiOhedyyna adkd rare.  Ujdomo-0
jjohonadu urile ujdmodumy relekre. 15 Kai
tahe marurunyke Deuxudeewimy belekemy.
Kai Deuxu deodu tate. Kia rybe inatyhy-di
obitimy maraykynyke, idi tahe, bierynanyke.
Tahe bexiixj§rud§ynyOtyhy. 16 Rybe OweOwemy
rybedu-ribi irehemy bexieke, rybebina-ribi
tule. Kia rybedu urile raorarunynihik§fmyhyke.
17 Kia erydyyna reuroOmyhire yjy wese. Imineu,
Filetu-wana kia wese rierydy{nanyre. Kia rybe
inatyhy-ribirexihitxinyre. 18 Tii rarybemyhgre: —
Iny ixixana dorihe reara. Kia rybe-di ityhyd{{dud
wimy uriurile rityhynyreri. 19 Deuxu hord tahe
inatyhymy ryirakre. Kia tahe urihixina rare:
—Deuxu tahord mahadu rierymyhyre.

Ijo tahe:

Inynyry ijoimy iximy rybedu, Oraruna heka ri-

atykre.

20 Ityhy mahddu hetonihik{wo-ki ~womati
tyryryhykyhyna, pratahyna sohojile adkd r¥ire.
Oworuhyna, suhyna tule rjire. ~ Hynad tahe
rysynawihiky hyna rare. Ijo tahe r{nysi-di dehuna
rare. 21 Kia hyna wese iny ryira. Ijo r{nysihyna
wese ryikeki, idi rexisuhokeki, rys{nalyralyra
wesemy reuroke. Tawedu-0 awimy r{ike,
tawedudeewimy. Tai tahe ad wihikyhynamy
rexiywinymy rijire. Kai tahe iwesele mabeke.
22 Kai ijoi tymyra tate, amahddu Oraruna-ribi

bexiekemy; ixi-ribi ad-di rohétinyreri, kia-ribi
mahenyke. Obitina, ityhyna, luuna, ywina-wana

biheludunyke. Deuxu-0 rexitOenyke Obiti
mahddu-wana. 23 Erysydy{na itxytemy wiribi
rybedmyke. Kiaribile ujdomo rohOnymyhyre.

24 Deuxu deddu raujOmonyOtyhy. Tii tahe iny
ibutu dee ywimy risynymyhyre, erydyynamy
rexihumy ihymyhyre. 25 Ywina-di riobitinyreri
iny ixitxiodyyna mahddu. Tii heka riraoreri
Deuxu worahoresena tamy riwahinykemy. Idi
tahe inatyhymy rierykemy. 26 Tule itxyte-ribi
roosekemy, Satanasi reroti-ribi rexitakemy. Tai
tahe Satanasi rimyrau tahe ritaataara teewimy
riwinykemy.

3

12 Bededyynana konanamy bededy{nana
sirahaky kynyikre. =~ Kia tahe bieryke. Iny
ixideewimy riwinykemy ixi-di ratxikre. Nieru
tarasalemy ixi-di rexinohotidy{nymyhyke.
Rybetyhyhykylemy iximy rarybekemy
ratxikre. Ixidee awihik§lemy rohotinykemy
ratxikre. Rybebinalemy rarybemyhykre. Tyby
ise-wana riywiny8hyymyhykre. Iny6-0 admy
realadhyymyhykre. Obitiry rityhynydhyymyhykre.
3 Iny-0 tuuna ihodhyyre. Inyd ibiowamy
rareGtyhy. Adbina binalemy inymy relyymyhgkre.
Rexiywinydhyymyhykre. Rebureheky
rariamyhgkre.  Obitimyno ibinahyymy rarekre.
4 Iny deo0sadyydumy rarekre. Ixiluunadumy
rarekre. Ywimy aokd rarekre. Iwis{d{¥na

luuhyymy rarekre. Deuxu tahe tuudkre. 5 Obitimy

risfnymyhyre wese tahe Obitiruru ritxiGnymyhyke.
Kai, Tximotxi, kia iny-ribi irehemy mabeke. ¢ Kia
hdbu tahe heto6-0 ralomyhyre. Hawyy uri uri
ryira Xiwede®-0 Orarul{xina-di ralomyhyre. Kia
tawisyd{¥na-di rierynanymyhyre tarybewiwidile,
tahe hawyy rityhynymyhyre. 7 Kia hawyy adu
adu roerykemy ixidi rohotinymyhyre, urile tahe
inatyhyna tiu rierydtyhy. & Iwese ihetxiu Ijdni,
[jabri-wana Moisesi Oludumy r{ire wese. Wiji
tule kia hdbu inatyhyna oOludumy rare. Irayky
rawerynyre. Ityhyd§{na-di dedsanamy r§imyhgre.
9 Tiu tako-0 radtyhy, iitxytereriki, kia iruina
Oraruna ibutumy iny rierykre, iwese Ijani, Ijabri
Oraruna ibutumy iny raeryre wese. 10 Kai,
tahe waerydyyna-0 taholahyymahdte. Iwese
raremahd wese tiwaheludunymahéate. Watyhyna
teerymahdte, wadeybina, waywina, waluuna,
waixiolodyyna. 11 Adu adu inybinahaky wadi
riwisynyreri, tule adhokymy ratyynyreri.  Kia
ibutumy teerymahdte. Kia wade rot{ynymy
ryire Atxiokia hawa-ki, Ionio hawa-ki, tule
Listra hawa-ki. Adwitxira witxiramy adhdkjymy
ratyynymahdre. Wanyry tahe ibutu-ribi riwatare.
12 Inyd oObitimy ratxikeki Jesuisi Kristu-0, tii
adhokymy roty{ynykre iOraru-ki. 13 Habu bina
bina rabinahykymy rarekre, tule hdbu inatyhy
adkd rabinahykymy rarekre. Inyd tiiboho
riitxenanykre, tule tiiboho iny0 kidiitxenanykre.
14 Kai tahe adbo teeryte, kia-di mohdtinyke
adbo tetyhynymahdte-di. Tahe tiribibo teeryte,
ohotikile idi mabekre. 15 Uladuribile teeryte
Deuxu Tyyriti. Kiadile bierykre Jesuisi Kristu

tarasadyyna idi bimykremy. Kia adee kanake
bityhynykekile k{nyhe. 16 Ibutumy Tyyritityhy
Deuxu elewesenamy nade. Bedeerysyna
urenana heka rare. Orarudu Obitid§§na heka rare,
ibutumy riobitinykemy.  Tule adbo awihik{my
raremy rierynanykre. 17 Deuxu deddu dori
Obitile ryirakemy. Adwiwihik§ wid{yna abbo dori
rexihulemy ryirakemy.

4

1 Deuxu, Jesuisi Kristu kiaru-ki ardtednykre. Je-
suisi Kristu dori rubu mahadu iru mahadu-wana
wiribi rihitxinykre, tii taclona ka0 kidiwykreu.
2 Belyyke Deuxu rybemy, inydee awikeki, tule
inydee awidkeki. Ywina-di iny biobitinyke. Iny
biwiohenanyke. 3 Beded§{{ynanabina kanakre. Kia
txuu eryd¥§ydu Obiti-0 roholadhyyre. Erydyydu
ributunykre tamydeewimy. Iwese iny tohoti
nohdtijuty-0 rotynymyhjre wese tamy wimy adna
adnaole roholamyhykre. 4 Inatyhyerydyyna-0 ro-
holadhyymyh¥re. Urile ihetxiu ijyyble roholakemy
ixidi ihyre. 5 Kai tahe ywimy maraykynyke.
Ibutumy ad6hdkymy bot{ynyke. Deuxu Rybewi-
hikymy belyyke kia tahe admys{d{{nare Deuxu
adee riwahinyre. Idi hyylemy mabekre. 6 Iny
riwawahinyke xiwena wesemy rubu-0. Waix-
ituededyynana heka rehemynyreri. 7 Ijesu wi-
hikywesemy tahe rexiijesudy{nyre wese. Reko-
nananyra heka waumy ijera. Retyhynyhyyra
tahe ityhyna. 8 Obitiwid§§yna raheto wese wadee
rexihumy roire. Wanyry, ywisidyydu Obiti, ri-
wawahinykre kiatxuu. Jiary sohojiole adkd. Tahe

tule irarosodu mahdadu-0. Jesuisi dehemynyna lu-
umy kia mahdadu roimyhyre. Tamy tule rataanad
raheto wese riwahinykremy.

9 Wylemy inihe waroramy manake.

10 Dema riwarira Tesalonia hdwd-0 rara. _Tii
bede admyd{{nana luure. Kalatxia bede-0

Kresetxi rara. Dalimasia bede-0 Txitu rara.
11 Luka-wanale watxireri. Tahe kai Marku
bididykre, wawiohed§ydu wihikymy rarekemy.
12 Txitxid heka Efesu-0 rete0nyre. 13 Kai
tahe manakreu warahana bidiwykre. Troaji
hdwa-ki Karpu heto-ki tahe warahana rerire.
Watyyriti tule bidiwyke tyyriti weljte tule
nohdti  losadtyhymy. 14 Alex§dre womati
loresed§y{dure warybe dibinanymyhyde. Wanyry
iowydy¥na tamy kidilidikre riwabinanyreki.
15 Kai bexiekre kowa-ribi, inyrybe dori
rityhynyShyymyhgre. 16 Juhuu dinodu-o0
rewyonyreu inyd riwawiohenany®hyyre. Ibutumy
rirahure waribi. Adbo wabinamy riwinyre-ribi
Deuxu tdhoti rosamy watxireri. 17 Wanyr¥{ tahe,
riwawiOhenanyra Deuxu rybemy rybe-ki. Iny
witxira dori, judeukddu mahadu roholamyhgyre.
Leadry-0, wadi rehukora. 18 Wanyry tule
riwatakre ibutumy admydyynana bina bina-ribi.
Kowa bede wihik{-0 riwadykre. Tuu rekealakre
adu adu bededyynana roobymy. Kie.

19 Warybe wehityyna Prisila-0, Akila-0 bidkre
tule Onisiru s§ mahadu-0. 20 Erasto, Oritxi hdwa-ki
rarire. Trofimo, Miletu hawa-ki binamy resere.
Taile heka rarira ibinamyhgreki. 21 Wylemy man-
ake inihe beorako-ki. Ubulu tarybewehityyna
adee riwahinyre. Tu Prudente, Lino, Laujia ij0re.

Tule ibutumy ityhyd§yyduseriore rybe wehityyna
adee riwahinyreri.

22 Wanyry awana ratxikemy watxiwahare. Tule
lahana umy-wana ratxikemy watximahare. Kie.
Paulo

